
నటవీమయూరపింఛావతంసంబుతో

        జిగురొత్తుమొలకలేనగపుతోఁడ



	 





	తే.	
నపుడ సాక్షాత్కరించినహరియుఁ బోలె

నెక్కె శివశ్మ గాంభీర్య మెసక మెసఁగఁ

గింకిణీజాలమాలికాలంకృతంబు

గరుడకేతనసహితంబు కనకరథము.

	వ.	
ఇట్లు దివ్యవిమానారోహణం బొనర్చి శివశర్మ విష్ణుకింకరులఁ జూచి యిట్లనియె.

	గీ.	
విష్ణుభక్తులఁ జెప్పంగ విందు నెపుడు

నేఁ బురాణేలేహాససంహితలయందుఁ

బుణ్యశీలసుశీలురన్ పుణ్యపురుషు

లచ్యుతునిసముఖమున నుం డ్రధికు లనుచు.

	గీ.	
వారు కారుకదా మీరు వనజనేత్రు

లంబుధరనీలవర్ణులు కంబుగళులు

భద్రదివ్యాకృతులు చతుర్బాహుదండు

లసితతులసీపలాశమాల్యాభరణులు.

	వ.	
అనిన వారు మహాత్మా! నీయట్టిమహానుభావు లెఱుంగనియర్థంబులు గలవె? ఏము నీవు పెద్దలవలనం బురాణేతిహాససంహితాముఖంబుల విన్నపుణ్యశీలసుశీలుర మగుదుము. అనేకలోకంబులు గడచి కానీ వైకుంఠపురంబునకుం బోవరాదు. అయ్యయిలోకంబులవిశేషంబులు నీకుం జెప్పెదము. సావధానమతివై యవధరింపుము. ఈవును నడుగవలసినయర్థంబు లడుగు మనిన నట్లకాక యనుచుం జనువాఁడు ముందట.

